
Kanna (Sceletium tortuosum L.)

Produksie riglyne 

Inleiding: Kanna is ‘n kruiper vetplant wat inheems aan Suid-Afrika is en kom 

natuurlik voor in die Oos-Kaap, Noord-Kaap en Wes-Kaap. Tradisioneel word 
Kanna gebruik vir die behandeling van gemoedstoestande asook angs en stres. 
Kanna het lang vetplantagtige ranke met kort, groen en vlesige blare en produseer 
wit tot liggeel blomme. Kanna begin blomme produseer na ongeveer ses weke na 
uitplanting, alhoewel optimale blomtyd gedurende lente is. 

Voortplanting: Kanna kan maklik voortgeplant word 

met die maak van steggies. Kanna steggies moet 

vroeg gedurende die herfs seisoen gemaak word, terwyl die plante nog aktief groei. 

Steggies word behandel met steggiepoeier (bevat ‘n wortel vorming hormoon genaamd 

indoolbottersuur) wat daarna in goed belugte groei medium met goeie dreinerings 

vermoë geplant word. Na ses weke behoort die steggies tekens van vegetatiewe groei 

en gevestigde wortels te toon. 

Gewasbestuur: Kanna groei goed gedurende die winter, herfs en lente, maar is 

dormant gedurende die somer. Kanna verkies sanderige leemgrond en 

winterstemperature bo 15°C en is ryp sensitief. In areas waar die temperatuur laer as 

15°C daal kan rypdoeke gebruik word. Onkruid moet uitgeroei word in Kanna lande terwyl grondvog gereeld 

gemonitor word om verrotting en vlamsiekte te vermy. 

 Water behoeftes: Omdat Kanna ‘n vetplant is vereis 

verbouing nie gereelde besproeiing nie. Nuwe jong 

steggies moet ligtelik besproei word. Direk nadat saailinge 

in die land uitgeplant word moet dit besproei word en 

daarna eenkeer per week. Gedurende die somer kan 

besproeiing na 1 keer ‘n maand verminder word of 

heeltemal gestaak word. Oormatige besproeiing in die 

somer kan lei tot plant sterftes as gevolg van die dormante 

natuur van die plante en 'n hoer kans van plant wat kan vrot. 

Peste en siektes: Die algemene peste tydens Kanna verbouing is swart plantluise, snywurm en 

knopwortelaalwurm. Dit word aanbeveel om snywurm aas aan te wend sodra the steggies in die land uitgeplant 

word. Knopwortelaalwurm was net sigbaar by volwasse plante. 

Bemesting: Gevestigde Kanna steggies moet bemes word met gepaste veelvoudige voedingstowwe. Saailinge 

moet verbou word met makro-voedingstowwe N:P:K as basis bemesting wat opgevolg moet word met aanvullende 

toedienings basseer op grondontledings. Bemesting kan eenkeer tydens elke aktiewe groei seisoen, herfs, winter 

en lente toegedien word. Organiese bemesting kan ook gebruik word. 

Oes en droog: Blomme en rankers kan tydens die lente to vroeg somer 

geoes word voordat die plante dormant raak, Rankers kan terug gesny 

word 10-15 sentimeter van die grond af om nuwe sytakke te vorm. Die 

geoeste material kan in ‘n oond gedroog word vir 1-3 dae by 45±5°C tot 

heeltemal droog of in skadu of volson vir 3-6 dae tot heeltemal droog. 

